
aseando polas distintas cidades que conforman a nosa xeografia, de se-
P guida nos decatamos de que, de modo crecente, se esta levando adiante
un importante labor de rehabilitacién urbanistica. Estamos vivindo unha etapa
de superacion do anterior proceso de subordinacion das cidades & realizacion
de intereses econdmicos e & satisfaccion de necesidades sociais e economi-
cas. Paulatina e perifericamente as referidas cidades ianse estendendo para
acolle-lo importante ndmero de persoas que do campo se trasladaban a es-
tas, que estaban en proceso de industrializacion, en busca de melloras de vida.

Neste contexto de realizacién de valores de tipo cultural dentro da cidade,
promilgase a Lei 16/1985, do 25 de xufio, de patrimonio historico espaiol,
0 obxecto de proteccion da cal non é un ben cultural illado, sendn que o ca-
racteristico desta lei é a tutela “de mas amplio alcance que encuentra en los
conjuntos histéricos, en las areas urbanas e incluso en los parajes naturales,
su expresion mas adecuada”.

Sen embargo, a proteccién inmobiliaria da citada disposicion normativa
concrétase nos chamados bens de interese cultural (en adiante BIC), isto &,
bens declarados formalmente como de interese cultural, quedando f6ra de seu
ambito de proteccion o resto dos bens culturais que quedaran reservados 06s
plans de ordenacion.

Como pon de relevo o autor, “el urbanismo tiene la gran oportunidad y
ocasion de servir de instrumento o cauce para la creacién, disfrute y preser-
vacion de espacios culturales, para renovar y mejorar la ciudad conforme a
una orientacion cultural”, de logra-lo que se demomina por parte dos histo-
riadores da arte a “cidade monumental ou artistica”, mensaxe Gltima do Es-
tado da cultura.

Pero, en xeral, o Estado da cultura non implica s6 a conservacién de bens
de interese cultural dentro das cidades, senén que a sia competencia se es-
tende tamén & creacion de espacios culturais, & dicir, zonas de interese esté-
tico, arquitectdnico, historico ou artistico que contaran, cada unha delas, cunha
regulamentacion especifica, 6 proxectarse o Estado da cultura nunha dobre
direccién: a conservadora e a transformadora.

Polo que respecta 6 sistema de fontes aplicable en materia de urbanismo,
malia a complexidade que reviste a materia, quedou resolto mercé & senten-
cia do Tribunal Constitucional do 20 de marzo de 1997, que declarou incons-
titucional o 80% do texto refundido da Lei do solo de 1992, provocando a
resurreccién do texto refundido de 1976, debido, esencialmente, segundo o
Tribunal Constitucional, & incompetencia do Estado para regular de forma su-
pletoria cando non poste o titulo competencial expreso, como ocorre co ur-
banismo despois de que os distintos estatutos de autonomia recollesen o
urbanismo como competencia exclusiva, incorrendo tamén o Estado nun “ex-
ceso competencial no exercicio da sta competencia exclusiva sobre as condi-
ciones basicas que garantan a igualdade de todolos espafiois no exercicio dos
seus dereitos” (art. 149.1.1 CE).

0 ordenamento xuridico protexe e salvagarda os bens de interese cultural
por medio do planeamento. Unha vez que unha determinada zona arqueolé-
xica, conxunto historico ou sitio historico foi declarado ben de interese cul-
tural xorde para o municipio, onde estea situado, a obriga legal de redactar
un plan especial para a proteccion da area afectada pola declaracién. Sucede,
na practica, que a pesar da obriga imposta legalmente, existen numerosos mu-
nicipios, sobre todo de menor extension e de carcter rural, que carecen do
adecuado planeamento.

Os bens en que concorre un interese piblico na sda conservacién por ser
reflexo da creatividade do ser humano, os que serven pola siia natureza para
certas finalidades publicas que merecen un especial tratamento en funcion dos
intereses colectivos distintos dos do puro propietario, estes bens que a pesar
de ser de interese cultural non resultan agraciados pola lexislacion de patri-
monio histérico, estan a cargo do dereito urbanistico (inmobles representa-
tivos das distintas correntes arquitectonicas, ou da chamada “arqueoloxia
industrial”, constitden algiins exemplos).

A proteccion destes bens de interese cultural non declarados formalmente
como tales, pero que constitlien, desde un punto de vista cuantitativo, o groso
do patrimonio cultural da cidade, presentan importantes e complexos proble-

mas xuridicos, tales como: a xustificacion xuridica da sta seleccion, a con-
crecion do seu réxime xuridico, a fixacion dos deberes de conservacion a cargo
dos seus propietarios e a participacion econémica dos poderes piblicos (fonte
frecuente de litixios).

Desta forma, os catilogos urbanisticos son un bo exemplo da recepcion
da cultura no dereito urbanistico, e representan un vehiculo esencial para a
proteccion destes bens de interese cultural que non alcanzan a consideracion
de BIC.

Estes catalogos xestionanos as comisidns provinciais de urbanismo, que
rexistran os bens catalogados de acordo co contido cultural do ben. Os edifi-
cios clasificados, trala seleccion, presentan un réxime especial en canto a de-
claracion de ruina, sendo neste sentido a regra xeral a rehabilitacion ou con-
servacion do edificio, e a excepcion a sta demolicion. Contraponense, neste
punto e en non poucas ocasions, os intereses dos particulares, que conside-
ran excesivamente gravosa a conservacion ou reparacion dun edificio ou dunha
parte do mesmo seriamente danado, e a Administracién, partidaria de manter
e de protexe-lo dito inmoble en beneficio do interese piblico. Do que se trata,
en definitiva, é de harmoniza-las necesidades dos propietarios co interese pl-
blico defendido pola Administracion.

Como sinalamos anteriormente, estamos asistindo a un proceso de mellora
das cidades, en prol de consegui-lo seu embelecemento, actuacion que non s6
<e circunscribe 6s barrios historicos, sendn que tamén se dirixe cara as zonas
mais degradadas, nas que predomina a infravivenda ou que foron producto do
desmesurado afan de desenvolvemento de anos anteriores, da época en que se
construiron edificios sen respectar uns minimos estéticos. As “estratexias de
revitalizacién” veien condicionadas & previa formulacion dun plan de reforma
interior que ten por obxecto a realizacion en solo urbano de operacions diversas
como o desconxestionamento, creacion de dotaciéns urbanisticas e equipamentos
comunitarios, saneamento de barrios insalubres, resolucion de problemas de
circulacion ou de estética e mellora do medio (creacion de zonas axardinadas,
peonis, etc.) ou dos servicios pablicos ou outros fins analogos.

Pero as actuaciéns urbanisticas non se limitan a conservacion das cidades,
senén que tamén abarcan a rehabilitacion destas; asi, en virtude do Real de-
creto 2190/1995, do 28 de decembro, de medidas de financiamento de actua-
cions protexibles para o periodo 1996-1999, o Estado debe establecer un
programa de actuacion no cal se prevexan os conceptos sobre os que ha de re-
caer a rehabilitacion en xeral. Encarganse as comunidades auténomas da tra-
mitacién das axudas que concede o Estado e de integra-la regulacion estatal
con outros contidos a través dos cales aquelas desenvolvan ou articulen unha
politica concreta rehabilitadora. Segundo o citado decreto, as actuacions ba-
sicas de rehabilitacién dirixense a: rehabilitacién de areas, de edificios, ade-
cuacién de habitabilidade de vivenda, rehabilitacién integral de edificios dunha
soa vivenda e & ordenacion do equipamento comunitario primario.



Podemos dicir que o sistema previsto en Espafia para levar adiante a re-
habilitacion pode caracterizarse como un modelo de fomento que, en canto
tal, deixa a libre iniciativa dos propietarios afectados pola zona ou area de
rehabilitacion a realizacion das obras no seu edificio.

Sen embargo, nin as medidas de fomento nin as de policia urbanistica se
mostran suficientes para a finalidade pretendida, como tampouco é a solu-
cion deixar, unicamente, en mans dos particulares a rehabilitacién dunha ci-
dade. A solucién vén dada pola aprobacién dun plan en que se integren os
particulares no proceso de rehabilitacion a través dun sistema que asegure o
repartimento equitativo de cargas e beneficios; contribuiran, asi, Administracion
e particulares 6 logro do embelecemento das nosas cidades. Porque qué du-
bida cabe de que unha cidade que coida a estética dos seus edificios e zonas
vén a ser un positivo reflexo do nivel cultural dos seus habitantes. B

Angeles Pérez Vega
Bolseira da asesoria xuridica da Xunta de Galicia

